
ABISHEEMWE BA YESU
EBIKURU NAMAZIMA GA BAIBULI

RUHANGA NOBUSHATU NARI?

Okwetegyereza obuzaare oburi ahagati ya Ruhanga na Yesu.

Kworaheze kushoma akatabo aka, noza kumanya ebi:

1. Ni buzaare ki oburi ahagati ya Ruhanga na Yesu?

2. Omungiri Yesu nayetwa oha?

3. Ahabwenki Yesu atarikuba Ruhanga?

4. Omwoyo orikweera niki?

5. Obuzaare bwa Ruhanga na Yesu nibuza kuba nibushisha ki omubire byomumaisho.

1. NIBUZAARE KI OBURI AHAGATI YA RUHANGA NA YESU?

Omu Baiburi harimu emishororongo mingi erikworeka gye obuzaaro oburi ahagati ya Ruhanga na
Yesu. Baiburi netushomesa ngu Yesu nomwana wa Ruhanga. Negaruka etugira ngu Ruhanga ni Ishe
wa Yesu.

Oku nikwo Malaika yagambire Mariya at; "Noza kugira enda kandi ozaaro omwaana womwojo,
eziziina rye naza kwetwa Yesu. Naza kuba owokutangaza kandi ayetwe mutabani wa Rukira Boona"
(Luka 1: 31,32).

Ahakubatizibwa kwa Yesu, Iraka rikaruga omwiguru rikugira riti; "Ogu nomwaana wangye
Omukundwa" (Matayo 3: 17). Ba Taata abarungi nibashemezibwa abaana baabo bokubahurira.
Ruhanga nawe nikwo ari. Nkoku Ishe womwaana atakingana nomwaana we, nawe Ruhanga
takubasize kwingana nomwaana we. Yesu.

Yesu nekishishanirizo kya Ishe, kirikworeka entwaza ya Ruhanga aha muntu (Abaheburayol: 3).
Kworikwerebera omu ndeberwamu oreeba Ekishushani kyawe, kwonka nikiba kitari iwe omuntu
nekishushanirizo. Omuringo nigwo gumwe, Yesu ti Ishe Ruhanga. Yesu akoreka entwaza ya
Ruhanga aha Muntu.

Bishe Babaana nibabaho abaana baabo batakabaireho. Ruhanga akabaho kare Yesu atakabaireho.
Petero natugira ati ngu Yesu "akaba ariho kare" omubitekateko bya Ruhanga. Kwonka Ruhanga
"yamukora omuntu nkaitwe omubiro byomumaisho" (1 Petero 1: 20).

Yesu tarabireho atakazairwe. Akazarwa ahakuba Ruhanga nakunda abantu be. Nikyo yagirire ngu
orikiriza omwana we Yesu, tarifa kwihaho aratunga amagara agatahwaho (Yohana 3: 16). Ruhanga
akehayo Omwana we.

Nkoku Ruhanga arikweta Yesu Omwana we omukundwa, na Yesu nayeta Ruhanga Taata! Nagira ati,
Ninza owa Taata ahakuba taata nakira nyowe" (Yohana 14: 28). Ruhanga ku araabe nakira Yesu,
nabaasa ata kwingana na Yesu.

Yesu kuyabuzibwe ahabikwatirine nebiro byemperu, akagarukamu ati, "Izooba eryo neshaha tihaine
orikurimanya nobwakuba nyowe, kwihaho Taata" (Mako 13: 32). Ruhanga ku arabe namanya kandi
Yesu atarikumanya, nibabaasa bata kwingana.

Yesu kuyazookire yagira ati "ndiyo ninza owa Taata sho imwe, Kandi Mukama wangye naimwe"
(Yohana 20:17). Paul entumwa nawe nayeta Ruhanga ishe wa Yesu (2 Abakorinso 11: 31). Ruhanga
na Yesu ti muntu omwe. Yakobo na Yohana entumwa nibagira bati, Omutwe gwa buri muntu ni Yesu
kandi omutwe gwa Yesu ni Ruhanga. (Abakorinso eyokubanza 11: 13) obwire obu Yesu akaba ari
omwiguru kwonka atarikwingana na Ruhanga.

Yesu akiri omuntu, kwonka ti Ruhanga. Paul natugira ati, hariho Ruhanga omwe wenka kandi hariho
nomutonganirizi waitu omwe wenka Yesu Christo (Timoseo Owokubanza 2: 5). Omu Baiburi Ruhanga
taketwaga Muntu kandi na Yesu taketwaga Ruhanga Omwaana. Tibarikushishana.

Yohana nagira ati weena origamba ngu Yesu nhomwaana wa Ruhanga, Ruhanga araguma nawe
kandi nawe agume omuri Ruhanga (Yohana 4:15). Ekyo nikitworeka ngu buzima Yesu nomwaana wa
Ruhanga.

2. YESU NAYETWA ATA OMU NGIRI?

Emirundi mingi neyetwa "Yesu", "Christo", "Mukama" na omwegyesa kandi ahandi nayetwa ati;

a) Omwana womuntu (Emirundi 81)

b) Omwana wa Ruhanga (Emirundi 27)

¢) Omwana wa Daudi (Emirundi 17)

d) Omwana omukundwa (Emirundi 8)

Yesu nayetwa omwana womuntu ahakuba akazarwa omukazi; nayetwa "Omwana wa Ruhanga"
ahakuba Ruhanga niwe Ishe; nayetwa omwana wa Daudi ahakuba akaruga omukika kya Daudi kandi



naza kugaruka omunsi nka Mukama waitu ashutame omukitebe kya Daudi (Luka 1: 32,55). Kandi
nayetwa omwana omukundwa ahakuba akaba nahurira Ruhanga Ishe.

Omuri ebi byoona, Emishororongo erikuhika 133 omu Baiburi neyoreka ngu Yesu akaba nayetwa
omwaana, eki nikimutanisa ahari Ruhanga Ishe. Tushemereire kukuratira eki Baiburi erikutugambira.

3. AHABWENKI YESU ATARIKUBA RUHANGA

Nobu Ruhanga na Yesu, ebigyendererwa byaabo nibimwe, Emirimo yaabo terikushushana.

Ruhanga akaha Adamu okusharamu. Adamu akashisha tiyahurira Ruhanga. Ekyarugiremu buri
muntu weena akatunga ekiheneso kyokufa. Okuba ohikiriire nokurabira omu Muntu atari Musiisi ninga
otarasisire kandi omuntu ogwe akaba ari Yesu Christo (Abakorinso eyokubanza 15: 20-23, 42-49).
Ruhanga takukozire omurimo ogwo ahakuba Ruhanga takufa kandi takushisha takukyemwa (Yakobo
1:13). Yesu we akaba naafa, kandi akaba nakyemwa, nokushisha akaba nabasa kushisha nobwabe
atarasisire (Abaheburayo 2: 18; 4: 15). Ruhanga akahayo omwana omunsi ngu omuriwe, tube
ababhikirire (Yohana 3:17). Yesu akatufeera itwe abasiisi nahabwekyo nituza kujunwa turikurabira
omuriwe (Abarooma 5: 8,9).

Ruhanga takushisha kandi takufa. Yesu kurinogira ngu akaba atakushisha, okusingura ekibi kwe
tikwakugizire makuru. Nahabwekyo Yesu takubaasa kuba omwe aha Bushatu.

4. OMWOYO ORIKWEERA NENKI?

Nitumanya ngu Ruhanga na Yesu tibantu babiri aha Bushatu nahabwekyo Omwoyo Orikwera
takubaasa kuba Omuntu wakashatu wekintu kitariho.

Baiburi negira ngu Omwoyo Orikwera namaani ga Ruhanga timuntu, kwihaho Ruhanga niwe wenka
akutegyeka abantu be. Malaika wa Mukama akagira Mary ati, Omwoyo Orikwera naza kwija ahariwe
namaani ga Ruhanga nigaza kukushangira kandi ogwe orazarwe naza kwetwa Omwaana wa
Ruhanga (Luka 1:35).

Amazima gari ngu, Ruhanga akakozesa amaani ge kuretaho okubaho kwa Yesu. Omwana we.

5. OBUZAARE BWA RUHANGA NA YESU NIBUZA KUBA NIBUSHISHA KI OMUBIRO
BYOMUMAISHO

Yesu nobwarabe hati atarikubasa kufa, ebikorwa bye tibikaaba nkebya Ruhanga.

Juba Ruhanga naaza kwohereza Yesu aha omunsi kureeta obukama bwa Ruhanga (Zakariya 9: 9,
10) na (Matayo 25: 31). Yesu naza kutegyeka nkomukama kuhisya obukama obu arabuhereze ishe
Ruhanga. Yesu nkomwana wa Ruhanga naza kuguma ari "Naishe kuhisya obu buri muntu wena
araaze omu kishushani kya Ruhanga" (Abakorinso eyokubanza 15: 25-28).

Nitwe nitubaasa kuza omu Bukama bwa Ruhanga tutungye amagara gatahwaho Yesu kwaraije.
Nitutekwa twakora ebi:

a) Kwikiriza ekigambo kya Ruhanga kandi tukakuratira ebiragiro bye.

b) Kuhimbiza kandi tukakuza ekiconco ki Ruhanga yatuhaire ekya Yesu.

¢) Twara ebikorwa bya Yesu nkekintu kikuru "nkowatuferire".

Reka ekigambo kya Yesu kibe ekyamuheru, ekyamagara agatahwaho, Ruhanga amanywe hamwe na
Yesu owu Ruhanga yayoherize (Yohana 17: 3). Waaba noyenda kumanya bingi ebikwatirine na
Baiburi, hamwe nebitekyerezo byoona bya Bikiriza ba Yesu.

Buza abishemwe ba Yesu abakuri haihi ninga handika ahari:
Christadelphian Bible Mission (Uganda) 404 Shaftmoor Lane, Birmingham, B28 8SZ, UK.
Godwin Mugasi, P.O. Box 855, Mbarara, Uganda.



